
Ed. 251. Frumvarp til laga [177. mál]
um breyting á lausaskuldum bænda í föst lán og um skuldaskil.

Flm.: Ásgeir Bjarnason, Páll Þorsteinsson, Ólafur Jóhannesson, Bjarni Guðbjörnsson,
Björn Fl'. Björnsson, Einar Ágústsson.

I. KAFLI
Um breytingu á lausaskuldum bænda í föst lán.

1. gr.
Veðdeild Búnaðarbanka íslands er heimilt að gefa út nýjan flokk banka-

vaxtabréfa.
Bankavaxtabréf þessi skulu eingöngu notuð til að breyta í föst lán lausaskuld-

um bænda, sem hafa ekki fengið nægileg lán til hæfilegs tíma til framkvæmda, er
þeir hafa ráðizt í á bújörðum sínum 1960-1970, að báðum árum meðtöldum, svo
og lausaskuldum vegna jarðakaupa, véla-, bústofns- og fóðurkaupa á sama tíma, og
enn fremur til lánveitinga handa fyrirtækjum, er á fyrrnefndu tímabili hafa komið
upp vínnslustöðvum fyrir landbúnaðarafurðir, en ekki fengið nægilegt fjármagn til
langs tíma til þeirra framkvæmda.

2. gr.
Lán samkvæmt 1. gr. skulu veitt gegn veði í bújörðum ásamt mannvirkjum, sem

á jörðunum eru, vélum bænda og vinnslustöðvum fyrir landbúnaðarafurðir.
Lánstími skal vera allt að 25 árum gegn veði i fasteign og allt að 10 árum gegn

veði i vélum.
Vaxtakjör skulu ákveðin af stjórn veðdeildarinnar að höfðu samráði við ráð-

herra. Vextirnir séu þó ekki hærri en 6% á ári.

3. gr.
Lán, sem veitt er samkvæmt ákvæðum þessa kafla laganna, sbr. 1. og 2. gr.,

að viðbættum veðskuldum þeim, sem hvíla á fyrri veðréttum. skal ekki nema
hærri fjárhæð en 80% af matsverði veðsíns. Lagt skal til grundvallar hið nýja fast-
eignamat. Heimilt skal þó að víkja frá því, ef nauðsyn krefur, og skal matsverðið
þá ákveðið af dómkvöddum mönnum á þann hátt, sem tíðkazt hefur vegna lántöku

Veðdeild Búnaðarbankans.
4. gr.

Seðlabanki íslands kaupir fyrir nafnverð bankavaxtabréfin, sem notuð verða til
lánveitinga samkvæmt 1. gr.

5. gr.
Ákvæði 16. gr. 3. mgr. laga nr. 115 7. nóv. 1941 tekur ekki til bankavaxtabréfa,

sem út eru gefin samkvæmt lögum þessum.

6. gr.
Að því leyti sem ekki brýtur í bága við ákvæði laga þessara, gilda ákvæði III.

kafla laga nr. 115 7. nóv. 1941 um lánveitingar samkvæmt þessum kafla laganna.



II. KAFLI
Um skuldaskiI.

7. gr.
Stofna skal sérstakan sjóð, sem nefnist Skuldaskilasjóður bænda.

8. gr.
Ríkissjóður skal leggja fram stofnfé Skuldaskilasjóðs, allt að 50 millj. kr.
Ríkisstjórninni er þó heimilt að taka stofnfé sjóðsins, sbr. 1. málsgr., að láni

til allt að 10 ára og endurlána það sjóðnum með sömu kjörum og lánið er tekið.

9. gr.
Nú tekur ríkisstjórnin stofnfé Skuldaskilasjóðs að láni að einhverju eða öllu

leyti, sbr. 8. gr, og skal þá fjár til afborgana og vaxtagreiðslna af láninu aflað
þannig:
1. Með árlegu framlagi ríkissjóðs samkvæmt fjárlögum, allt að 7 millj. kr. á ári

næstu 10 ár, í fyrsta sinn á fjárlögum fyrir árið 1972.
2. Með árgjöldum af lánum, sem bændum hafa verið veitt úr Skuldaskilasjóði.

10. gr.
Til viðbótar stofnfé samkvæmt 8. gr. skal afla Skuldaskilasjóði starfsfjár með

útgáfu handhafaskuldabréfa. Þau skulu gefin út af stjórn sjóðsins, og má fjárhæð
þeirra nema samtals allt að 75 millj. kr.

Trygging fyrir skuldabréfunum skal vera sem hér segir:
1. Stofnfé sjóðsins.
2. Skuldabréf þau, er sjóðurinn fær frá lántakendum.
3. Ábyrgð ríkissjóðs.

Vextir af skuldabréfunum skulu vera 6% á ári. Þau skulu gefin út í einum
flokki, og skal innleysa eigi minna en %" hluta þeirra á ári hverju, í fyrsta sinn
1973, þannig að öll bréfin séu innleyst á 25 árum.
Í reglugerð, er ráðherra setur, skal nánara kveðið á um gerð bréfanna, fjárhæð

þeirra, greiðslu vaxta, innlausn þeirra og annað, er þurfa þykir.

11. gr.
Skuldabréf Skuldaskilasjóðs skulu með nafnverði vera gildur gjaldeyrir til

greiðslu á skuldum eldri en frá 1. janúar 1971, að svo miklu leyti sem þær eru ekki
tryggðar með fasteignaveði, svo og til greiðslu á árgjöldum af fasteignaveðslánum,
enda hafi árgjöldin fallið í gjalddaga fyrir 1. janúar 1971. Sama gildir um greiðslu
á víxlum, sem gefnir verða út eftir 1. janúar 1971, en áður en lög þessi koma til
framkvæmda, ef skuldin upphaflega hefur verið stofnuð fyrir árslok 1970.

Skuldabréf Skuldaskilasjóðs skulu framvegis vera með nafnverði gildur gjald-
eyrir af hendi einstaklinga og stofnana í viðskiptum við Seðlabanka íslands, sam-
kvæmt nánari ákvæðum i reglugerð.

12. gr.
Fé Skuldaskilasjóðs skal varið til lánveitinga handa bændum.
Skilyrði fyrir lánveitingum úr sjóðnum eru þessi:

1. Að umsækjandi reki landbúnað sem aðalatvinnuveg.
2. Að skuldir hans i hlutfalli við eignir og árstekjur séu svo miklar, að sjóðs-

stjórnin telji honum ókleift að standa við skuldbindingar sínar eða reka bú
sitt á heilbrigðum grundvelli, nema hann fái einhverja eftirgjöf skulda.

3. Að umsækjandi geti sett þá tryggingu fyrir láninu, er sjóðsstjórnin tekur
gilda.

4. Að hann geti að dómi sjóðsstjórnar staðið straum af árlegum greiðslum af
lánum sínum, er hann hefur fengið stuðning samkvæmt lögum þessum, sam-
hliða heilbrigðum búrekstri.

13. gr.
Lánum úr skuldaskilasjóði skal varið einungis til greiðslu á skuldum lán-

takenda.
Lánin verða veitt gegn þeim, tryggingum, er stjórn sjóðsins metur gildar. Þau

greiðast að sumu leyti í peningum og að öðru leyti í skuldabréfum sjóðsins, eftir
þvi sem sjóðsstjórnin ákveður.

Lánstími skal vera allt að 25 ál'.
Vextir af lánunum skulu vera 6% a an.
Ef lántakandi breytir um atvinnuveg á lánstímanum eða eigendaskipti verða að

hinni veð settu eign, er stjórn sjóðsins heimilt að ákveða, að lánið sé þegar fallið
gjalddaga.

14. gr.
Þrátt fyrir ákvæði 4. gr. laga um veð, nr. 18 4. nóv. 1887, er lántakanda rétt að

veðsetja Skuldaskilasjóði í einu lagi tiltekna flokka bílfjár síns, er hann á eða eign-
ast, og gengur veð sjóðsins fyrir öllum síðari veðsetningum búfjár eða einstakra
gripa. Sama gildir um veðsetningu fóðurbirgða, sem veðsali kann að eiga á hverjum
tíma handa veðsettu búfé. Heimilt er og að veðsetja sjóðnum í einu lagi aðra fjár-
muni án sérstakrar sundurliðunar.

15. gr.
Nú flytur veð sali í aðra þinghá, eftir að skuldabréfi hefur verið þinglýst, og

heldur sjóðurinn þá veðrétti sínum, þótt skuldabréfinu sé eigi þinglýst í þeirri þinghá,
sem veðsali flutti í.

16. gr.
1 stjórn Skuldaskilasjóðs eiga sæti fimm menn, er landbúnaðarráðherra skipar

eftir tilnefningu þessara aðila: Bankaráð Búnaðarbanka íslands tilnefnir einn, stjórn
Stéttarsambands bænda annan, stjórn Búnaðarfélags Íslands hinn þriðja, stjórn Sam-
bands islenzkra samvinnufélaga hinn fjórða og fjármálaráðherra hinn fimmta.

Nú skorast aðili, einn eða fleiri, undan að tilnefna mann í sjóðsstjórn, og
skipar þá ráðherra mann eða menn í stjórnina án tilnefningar, þannig að stjórn
sjóðsins verði fullskipuð.

Varamenn skulu vera fimm, og skipaðir á sama hátt og aðalmenn.
Stjórn sjóðsins velur sér formann.

17. gr.
Umsóknir um lán úr Skuldaskilasjóði skulu stílaðar til stjórnar sjóðsins, en

sendar oddvita í því sveitarfélagi, þar sem umsækjandi á lögheimili. Oddviti sendir
umsóknir aðila í sveitarfélaginu til stjórnar sjóðsins á þeim lima, er hún tiltekur,
eða svo fljótt sem auðið er, eftir að hann fær lánsumsókn í hendur.

Lánsumsókn skulu fylgja þau skilríki, sem hér segir:
1. Afrit af síðasta skattframtali lánbeiðanda. staðfest af skattstjóra eða umboðs-

manni hans.
2. Sundurliðuð skrá yfir lánardrottna lánbeiðanda, og skal þar greina skuldar-

upphæð, hvort skuld er tryggð með veði eða ábyrgð og hver tryggingin er,
gjalddaga og önnur greiðslukjör.

3. Sundurliðuð skrá yfir ábyrgðir lánbeiðanda. og skal þar greina, hverjar aðrar
tryggingar eru fyrir ábyrgðarskuldunum, og þess getið, hvort líkur eru til, að
ábyrgðirnar falli á lánbeiðanda.

4. Vottorð hreppstjóra um, hve lengi lánbeiðandi hefur stundað búskap og hvar,
svo og um fjölskyldustærð hans.

5. Umsögn sveitarstjórnar um þörf lánbeiðanda á fjárhagsaðstoð.
6. Aðrar upplýsingar, sem sjóðsstjórnin kann að óska eftir.

18. gr.
Þegar sjóðsstjórnin hefur fengið lánsumsókn í hendur, ákveður hún, hvort

lánbeiðandi geti komið til greina við lánveitingu. Skal hún þá láta birta þrisvar í
Lögbirtingablaðinu áskorun til allra þeirra, sem fjárkröfur eiga á lánbeiðanda. þar
með taldar ábyrgðir, að lýsa kröfum sínum fyrir stjórn sjóðsins með sex vikna
fyrirvara frá síðustu birtingu auglýsingar. Skal í auglýsingunni tekið fram, að
allar ótryggð ar kröfur falli niður ógildar, ef þeim er ekki lýst innan hins til-
tekna frests.

Ef skuldareigandi, sem eigi hefur lýst viðurkenndri kröfu innan hins tiltekna
frests, síðar, meðan á samningaumleitunum stendur, færir líkur fyrir, að hann hafi
eigi átt kost á að sjá auglýsinguna, svo sem vegna fjarveru, sjúkdóms o. s. frv.,
er sjóðsstjórninni þó heimilt að taka kröfu hans til greina. Að öðru leyti falla niður
þær kröfur, sem eigi er lýst innan hins tiltekna frests. Sé ekki lýst öllum þeim
kröfum, sem taldar eru fram samkvæmt 17. gr., 1. og 2. tölul., skal sjóðsstjórnin sann-
reyna, hvort framtalið er rétt.

Telji sjóðsstjórn, að umsækjandi geti ekki komið til greina við lánveitingu,
skal honum þegar í stað tilkynnt það, annaðhvort bréflega eða með símskeyti, og
þar greint frá ástæðum fyrir synjun.

19. gr.
Nú telur sjóðsstjórn, að lánbeiðandi þurfi að fá eftirgjöf á skuldum, og skal

hún þá, svo fljótt sem auðið er, semja frumvarp til skuldaskila fyrir hann. 1 frum-
varpi skulu taldar sér í flokki þær skuldir, er samningnum er eigi ætlað að ná til,
og getið trygginga fyrir þeim, og í öðrum flokki þær skuldir, sem ætl azt er til, að
samið sé um. Þá skal og skilmerkilega getið, hve háan hundraðshluta skuldunaut
er ætlað að greiða af skuldum þeim, er samningar ná til.

Eftirgjöf á skuldum, sbr. 1. málsgr., skal þannig gerð, að Skuldaskilasjóður
leggur fram 50% þeirrar fjárhæðar, sem skuldunaut er gefin eftir .. Jafnframt skulu
kröfur lánardrottna lækkaðar frá nafnverði - um sama hundraðshluta hjá öllum
lánardrottnum hlutaðeigandi aðila - þannig að sú lækkun nemi samtals 50% þeirrar
fjárhæðar, sem skuldunaut er gefin eftir.

Frumvarpið skal borið undir umsækjanda, og segi hann til innan 10 daga,
hvort hann treystir sér til að hlíta ákvæðum þess.

20. gr.
Þegar eftir að samningsfrumvarp það, sem í 19. gr. getur, er fullsamið og

samþykkt af umsækjanda, skal sjóðsstjórnin með ábyrgðarbréfi eða símskeyti til-
kynna það öllum þeim lánardrottnum. er kröfu hafa lýst í búið. Lánardrottni ber
að segja til um það með bréfi til sjóðsstjórnar á þeim tíma, er hún tiltekur. hvort
hann er samþykkur samningsfrumvarpinu eða hverra breytinga hann óskar.

Nú næst ekki samkomulag milli aðila á þann hátt, er í 1. málsgr. segir, og er
sjóðsstjórn þá rétt að boða þá á fund með hæfilegum fyrirvara til samningaviðræðna.

Þangað til fundurinn er haldinn, skal frumvarp eða staðfest afrit af þvi liggja
í skrifstofu sjóðsins skuldheimtumönnum til sýnis.

21. gr.
Verði samkomulag milli lánbeiðanda og svo margra skuldheimtumanna eða

umboðsmanna þeirra. að þeir ráði yfir m,eiraen helmingi samanlagðrar kröfuupp-
hæðar, er samningnum er ætlað að ná til, hefur sjóðsstjórnin heimild til að stað-
festa samningsfrumvarpið, og er það þá bindandi einnig fyrir þá skuldheimtumenn.
er greitt hafa atkvæði á móti þvi eða eigi mætt á fundi. Leysir það þá skuldunaut

undan skyldu til að greiða þann hundraðshluta hverrar samningskröfu, sem undan
er skilinn í samningnum, bæði gagnvart lánardrottni sjálfum, ábyrgðarmönnum
og öðrum. er annars hefðu átt endurgjaldskröfu á hendur honum fyrir greiðslu
skuldarinnar.

22. gr.
Þegar eftir að samningur er staðfestur, skal sjóðsstjórnin ganga frá lánsskjöl-

um og sjá um, að formlega sé gengið frú öllu því, sem samningurinn kveður á um.

23. gr.
Samningurinn, sbr. 21. gr., hefur engin áhrif á þær kröfur, er hér greinir:

1. Skuldir tryggðar með fasteignaveði, þó því aðeins að skuldaupphæð nemi eigi
meiru en 80% af verðmæti veðsins. Sé skuldin hærri en þessu nemur samkvæmt
mati því, sem lagt er til grundvallar við samningagerðina, ná samningar til þess
hluta skuldarinnar, sem fer fram úr 80% af verði veðsins.

2. Forgangskrðfun samkvæmt 8. kafla 82. og 83. gr. skiptalaga. nr. 3 12. april 1878,
að svo miklu leyti sem eigur skuldunautar teljast hrökkva fyrir þeim.

24. gr.
Frá því að umsækjandi hefur sent lánbeiðni til sjóðsstjórnarinnar og þangað til

samningaumleitunumer lokið, má hann ekki greiða skuldheimtumönnum skuldir,
sem áður eru stofnaðar, hvort sem þær eru fallnar í gjalddaga eða eigi, nema um
veðkröfur eða ótvíræðar forgangskröfur sé að ræða. Hann má ekki selja eignir sinar
umfram venjulega afurðasölu og ekki veðsetja þær nema fyrir nauðsynlegum rekstr-
arlánum og yfirleitt ekki gera neinar þær ráðstafanir, er veruleg áhrif geti haft á
efnahag hans.

25. gr.
Jafnskjótt sem sjóðsstjórn hefur tekið við lánbeíðni, skal það tilkynnt skipta-

ráðanda, og er þá hvers konar aðför vegna skuldbindinga lánbeiðanda óheimil á
hendur honum og ábyrgðarmönnum hans, þangað til samningaumleítunum er lokið.
Eigi verður bú hans heldur tekið til gjaldþrotaskipta á sama tíma.

Tímabilið frá þvi að sjóðsstjórn hefur tekið við lánbeiðni og þangað til samn-
ingaumleitunum er lokið telst ekki með fyrningartíma skuldar, víxilréttar né neinna
réttargerða.

III. KAFLI
Ýmis ákvæði.

26. gr.
Lán samkvæmt lögum þessum skulu veitt og skulda skil framkvæmd svo fljótt

sem auðið er og eigi síðar en fyri. árslok 1971.

27. gr.
Þegar lokið er lánveitingum úr Skuldaskilasjóði, skal stjórn sjóðsins, sbr. 16.

gr., hætta störfum. Eftir það skal stjórn Búnaðarbanka íslands falin stjórn Skulda-
skilasjóðs.

28. gr.
Búnaðarbanki íslands annast afgreiðslu lána Skuldaskílasjóðs, innheimtu af-

borgana af þeim, svo og reikningshald fyrir sjóðinn. Reikningar Skuldaskilasjóðs
skulu endurskoðaðir af endurskoðendum Búnaðarbankans og birtir í B-deild Stjórn-
artiðinda.

29. gr .
. Öll skjöl viðvíkjandi lánum, sem veitt eru samkvæmt lögum þessum, eru undan-

þegin stimpilgjaldi.

Skuldaskilasjóður er undanþeginn opinberum gjöldum og sköttum, hverju nafni
sem nefnast.

30. gr.
Kostnað við framkvæmd II. kafla laga þessara greiðir ríkissjóður, nema annað

sé tekið fram i lögum þessum.
31. gr.

Í reglugerð, er ráðherra setur, skal kveða nánara á um framkvæmd laga þessara.

32. gr.
Lög þessi öðlast þegar gildi. Jafnframt eru úr gildi felld lög nr. 31 2. maí 1969,um

breyting á lausaskuldum bænda í föst lán.

Greinargerð.
Frumvarp samhljóða því frumvarpi, sem hér liggur fyrir, fluttum við fram-

sóknarmenn á síðasta þingi, en það náði ekki fram að ganga. Síðan hefur árferði
verið óhagstætt bændum og fjárhagur fer því versnandi. Á siðastliðnu sumri, sem
bæði var stutt og kalt, voru ræktunarlönd víða mjög kalin og sumarið lélegasta hey-
skaparsumar um langt skeið, þegar athugað er landið i heild.

Er þess langt að minnast, að jafnlítil hey hafi verið til að haustnóttum s,em að
þessu sinni, en hey eru yfirleitt góð og vetur fremur hagstæður, það sem af er. Aburð-
arkaup á siðasta vori reyndust bændum erfið, en verra var þó, hve kalt var og klaki
lengi í jörðu og tún stórkalin, svo að áburður nýttist mjög illa. Kaup á fóðurbæti á
þessum vetri verða sennilega meiri að magni en dæmi eru til, en auk þess hafa fóður-
vörur hækkað i verði frá fyrra áli um 30%.

Þrátt fyrir allan þennan tilkostnað fækkar búfénaði stöðugt og þar af leiðandi
skerðast tekjur þær, sem eiga að standa undir búrekstrínum; og fara skuldir þvi vax-
andi með hverju ári.

Bjargráðasjóður íslands hefur með heyflutningastyrkjum til bænda og hagstæð-
um lánum til sveitarfélaga, sem þau endurlána bændum, verið mikill styrkur á þess-
um erfiðu tímum. En sú aðstoð bjargar ekki, þar sem miklar skuldir voru fyrir, þegar
harðna tók i ári.

Lög þau, er rikisstjórnin beitti sér fyrir að sett væru um að breyta lausaskuldum
bænda í föst lán, náðu á allan hátt of skammt og veittu mjög takmarkaða hjálp,
enda allmargir bændur, sem féllu ekki undir ramma laganna. Er nú ekki annað
sýnna en að ýmsir bændur verði. að hrekjast frá atvinnu sinni og staðfestu, ef
ekkert er að gert.

Við leyfum okkur að vitna hér í tillögur og greinargerð Búnaðarþings á s. l.
vetri og umsögn formanns Stéttarsambands bænda á aðalfundi þess s. l. sumar.

Ályktun Búnaðarþings.
Búnaðarþing telur, að brýna nauðsyn beri til að gera eftirtaldar ráðstafanir

vegna lausaskulda bænda, og skorar á landbúnaðarráðherra að beita sér fyrir fram-
kvæmd þeirra:
1. Að lengdur verði frestur til að sækja um lausaskuldalán til 1. júlí 1970 og að

sú ákvörðun verði tilkynnt rækilega.
2. Að þeir bændur, sem annaðhvort hafa ófullnægjandi veð eða skulda meira en

svo, að Veðdeild Búnaðarbankens geti veitt þeim lausaskuldalán, skv. lögum og
reglum um þau, fái með löggjöf aðstoð til skuldaskila, þannig að bændum verði
fjárhagslega kleift að halda áfram búskap.

:l. Að Seðlabankinn verði skyldaður til að kaupa bankavaxtabréf þau, sem gefin
eru eða gefin verða út til að breyta lausaskuldum bænda í föst lán. Skylda Seðla-
bankans verði að kaupa ön bréfin á nafnverði á næstu fjórum árum, samkvæmt
reglum, sem þar um verði settar.

6



Greinargerð.

Það veit hver maður, sem eitthvað hefur kynnt sér fjárhagsmál landsmanna,
að skuldir bænda, einkum lausaskuldir, hafa aukizt mjög hin siðari ár, að nokkru
vegna slæms árferðis í verzlun og veðráttu, en einnig vegna lítilla eða mjög ónógra
lánsmöguleika hjá lánastofnunum, einkum hjá Stofnlánadeild landbúnaðarins og
Veðdeild Búnaðarbankans. Lán til íbúðarhúsabygginga í sveitum hafa lækkað stór-
lega í hlutfalli við byggingarkostnað, og er þar gífurlegt misræmi milli lánsupphæða
Stofnlánadeildar landbúnaðarins annars vegar og Húsnæðismálasjóðs ríkisins hins
vegar. Bilið á milli stofnlánamöguleika til byggingarframkvæmda og annarrar fjár-
festingar í sveitum, þar með talin vélakaup, og kostnaðar er gífulegt, því hefur svo
farið, að bændur hafa orðið skuldugir verzlunum eða einstaklingum fyrir þessum
kostnaði eða þeir hafa tekið víxillán í bönkum og sparisjóðum. Tekjur bænda hafa
hins vegar hvergi nærri dugað til að greiða vexti og afborganir af þessum geysidýru
lánum, og þeir hafa því orðið vanskilamenn. Fjölmargir húsbyggjendur í kaupstöð-
um hafa hins vegar átt kost á lánum til langs tíma úr lífeyrissjóðum, og skilur hér
mjög á milli þeirra og bænda.

Lögum um breyting á lausaskuldum bænda í föst lán, nr. 31 2. maí 1969, var
ætlað að gera hér leiðrétting á. Lögin sjálf, eins og þau voru endanlega samþykkt,
reglugerð um þau og framkvæmd þeirra hefur þó orðið með þeim hætti, að stór-
lega hefur dregið úr gildi þeirra fyrir bændur frá því sem þeir höfðu vonazt eftir
og nauðsyn bar til, og þá einkanlega fyrir þá, sem verst voru stæðir og mest þurftu
með.

Úr skýrslu formanns Stéttarsambands bænda á aðalfundi þess s. 1. sumar.
Í sambandi við afgreiðslu bankans á lánabeiðnum hafa komið upp mörg tilvik,

sem annað tveggja útiloka bændur frá að fá þessa skuldabreytingu framkvæmda
eða þá að hún fæst aðeins að hluta. Sumir bændur skulda svo mikið, að þeir hafa
ekki nægjanleg fasteignaveð. Aðrir eru leiguliðar og hafa ekki fengið veðleyfi. Sumir
bændur hafa ekki haft nægjanlegur framkvæmdir á móti lausaskuldum eða of litið
veð, og þá hefur lánið verið skorið niður sem því svarar. Allmikið befur borið á
því, að bændur hafa ekki talið lausaskuldir fram á skattskýrslu eða talið þær of
lágar, og Í einstöku tilfellum hafa skuldareigendur neitað að taka skuldabréfin sem
greiðslu.

Alls hafa 720 bændur sótt um þessa fyrirgreiðslu, og framtaldar lausaskuldir
þeirra verið kr. 191 890000.00. 616 bændur hafa fengið afgreiðslu i bankanum og
lánabreytingu að upphæð kr. 122555 OOO.O(}. 19 bændum hefur verið synjað, og 85
umsóknir eru enn óafgreiddar skv. upplýsingum bankans.

Orsakir skulda söfnunar bænda eru margar, en þessar helztar:
1. Framkvæmdir allar og vélvæðing krefjast mikils fjármagns, enda hefur dýrtíðin

vaxið mjög ört hin síðari ár.
2. Stofnlán landbúnaðarins hafa ekki hækkað í hlutfalli við stofnkostnað.
3. Lánstími stofnlána er allt of stuttur, enda styttri nú en áður, nema á lánum til

íbúðarhúsabygginga. Lán eru nú til 15 úra út á járnvarðar timburbyggingar, 1. d.
fjárhús, hlöður og fjós, en til 20 ára út á steyptar byggingar og ræktun, en að-
eins til 5 ára út á aflvélar.

4. Vaxtakjör Stofnlánadeildar landbúnaðarins eru miklu lakari nú en áður eða (i%
á íbúðarhúsalánum, en voru áður 3%%, á öllum öðrum lánum deildarinnar
eru 61h% vextir, en voru áður 4%. Vaxtahækkun síðan 1960 er 60-70%.

5. Lagður er nú sérskattur á bændur, og rýrir það til muna tekjur þeirra. en tryggir
þeim ekki lán sem skyldi, eins og þeim var heitið, er skatturinn var á þá lagður.

6. Ungt fólk eða byrjendur í búskap fá hvergi lán til bú stofns- eða vélakaupa.
7. Þótt sívaxandi verðbólga hafi ríkt síðan 1959. hafa rekstrarlán landbúnaðarins

ekki hækkað.

8. Veðdeild Búnaðarbankans hefur allt of lítið fjármagn til umráða og veitir því of
lág lán til jarðakaupa. og vextir eru óhagstæðir, þar sem þeir eru 8%.

9. Verðlag búvara er komið úr öllu samhengi við þarfir landbúnaðarins. Bændur
eru því m. a. af þeim sökum tekjulægsta stétt landsins.

10. Ræktaða landið er of lítið til þess að veita nægjanlegan heyforða fyrir það búfé,
sem fyrir er í landinu.

11. Grasbreslur á ræktuðu landi, kul og óþurrkar valda þVÍ, að innflutningur fóður-
bætis hefur aukizt mikið.

Ýmsar aðrar orsakir samfara Iramantö ldu valda því, að margir bændur eiga í
miklum fjárhagserfiðleilmm.

Fyrsti kafli frv. er um breytingu á lausaskuldum bænda í föst lán, og kemur
skýrt fram í f'rv., hvað hann fjallar um, en þó el' sú munur á því og lögum um lausa-
skuldir bænda, sem hér greinir:
1. Að lögin nái til lausaskulda hjú fyrirtækjulll bænda, sem komið hafa upp

vinnslustöðvum. en ekki fengið nægjanleg stofnlán.
2. Að lögin taki einnig til lausaskulda, sem hafa myndazt vegna bústofns- og fóður-

kaupa.
3. Að lögin nái yfir skuldasöfnun á tímabilinu 1960-1970.
4. Að vextir verði ekki yfir 6%.
5. Að lánin verði til 25 ára.
6. Að heildarlánsupphæð megi vera 80 % af matsverði.
7. Að einnig verði tekið veð í vélum bænda og vinnslustöðvum þeirra.
8. Að Seðlabankinn kaupi bankavaxtabréfin á nafnverði.

Annar kafli laganna fjallar um skulda skil í landbúnaði.

Um 7. gr.
Þarfnast ekki skýringa.

Um 8. gr.
Ríkissjóði er gert að skyldu að leggja fram stofnfé Skuldaskilasjóðs. en heimilt

er honum að taka stofnféð að láni og endurlána sjóðnum.

Um 9. gr.
Til þess að standa straum af greiðslu þeirra lána, sem ríkissjóður tekur og lánar

Skuldaskilasjóði, verður að afla fjármagns á fjárlögum, auk þess sem sjóðurinn fær
árgjald af þeim lánum, sem Skuldaskilasjóður lánar bændum. Áætlað er, að stofn-
lán ríkisins sé 50 millj. kr. upphaflega og borgist á 10 árum, þannig að afborgun
verður 5 millj. kr. árlega og vextir að auki. Áætlað er, að ríkissjóður þurfi að leggja
fram 7 millj. kr. árlega í þessu skyni næstu 10 ár.

Um 10. gr.
Til viðbótar þeim 50 millj. kr., sem um getur í 8. gr., verður að afla Skuldaskila-

sjóði stofnfjár með útgáfu handhafaskuldabréfa. er nema samtals allt að 75 millj.
kr., og eru með 6% vöxtum til allt að 25 ára. Upphæðir þær, er að framan
greinir, eru áætlaðar og miðaðar við það, að um 150 millj. kr. af lausaskuldum bænda
komist ekki undir þá fyrirgreiðslu, sem veitt er samkvæmt I. kafla frv., og falli þar af
leiðandi undir Skuldaskilasjóð. Reikna má með því, að um þriðjung af skuldum
þessum verði erfitt eða útilokað að innheimta sökum fjárhagserfiðleika hjá hlutað-
eigandi bændum.

Um 11. gr.
Skuldabréf Skuldaskilasjóðs skulu með nafnverði vera gildur gjaldeyrir til

greiðslu á lausaskuldum og vanskilaskuldum eldri en frá 1. janúar 1971. Skulda-
bréfin skulu enn fremur vera gildur gjaldeyrir af hendi einstaklinga og stofnana í
viðskiptum við Seðlabanka Islands.

Um 12. gr.
Þarfnast ekki skýringa.

Um 13. gr.
Lánum úr Skuldaskilasjóði skal einungis varið til þess að koma skuldum hlut-

aðeigandi bænda í fastara form, og metur sjóðsstjórn tryggingar lánanna og it hvern
hátt þau greiðast. Lánstími skal vera allt að 25 árum með 6% vöxtum.

Um 14. gr.
Greinin fjallar um heimild fyrir þeim veðum, sem taka skal gild, þegar lán eru

veitt.
Um 15. gr.

Þarfnast ekki skýringa.

Um 16. gr.
.Þar sem skuldir bænda eru bæði í bönkum, samvinnufélögum og öðrum verzl-

unum, þykir rétt að Búnaðarbanki Íslands, sem bændur skipta mest við, tilnefni
mann i stjórnina og að Samband Ísl. samvinnufélaga, sem er samnefnari kaupfélag-
anna, tilnefni einn mann í stjórn. Þar sem frv. þetta gerir svo ráð fyrir, að ríkissjóður
útvegi Skuldaskilasjóði það fjármagn, sem hann þarf á að halda og fær bæði Í pen-
ingum og handhafaskuldabréfum, og að ríkissjóður sé einnig ábyrgur fyrir fjár-
magni þessu, auk þess sem frv. gerir ráð fyrir þVÍ, að ríkissjóður leggi fram nokkurt
fjármagn, þegar um eftirgjöf skulda er að ræða, þú er nauðsynlegt, að fjármálaráð-
herra tilnefni einn mann i stjórnina. Stéttarsamband bænda og Búnaðarfélag íslands
tilnefna sinn manninn hvort í stjórnina og verða þeir fulltrúar bænda við skulda skilin.

Um 17. gr.
Hér er greint frá þeim gögnum, sem verða að fylgja umsóknum þeim, er odd-

vitar senda með umsóknum til Skuldaskilasjóðs. en þeir eru nokkurs konar um-
boðsmenn sjóðsstjórnar.

Um 18. gr.
Stjórn Skuldaskilasjóðs verður að vega og meta, hvernig með hvert og eitt mál

skuli farið, og hafa samráð við hlutaðeigandi oddvita, sem gefa nánari upplýsingar.

Um 19. gr.
Hér er í megindráttum mörkuð sú stefna, sem ríkja skal við mat og samninga

um eftirgjöf skulda. Stjórnin gerir sér grein fyrir greiðslugetu hlutaðeigandi aðila
og semur um eftirgjöf á þeim skuldum, sem ekki eru til veð fyrir né neinar líkur á
að innheimtist. Skuldaskilasjóður tekur þátt Í eftirgjöf skulda, eins og lög mæla
fyrir.

Um 20. og 21. gr.
Greinarnar fjalla um það, hvernig með þau skuldamál skuli farið, sem ekki

næst strax samkomulag um.

Um 22. gr.
Þarfnast ekki skýringa.

Um 23. gr.
Greinin kveður nánar á um það, hvaða skuldakröfur ber að taka til greina við

samning um eftirgjöf skulda.
Um 24. og 25. gr.

Greinarnar segja fyrir um það, hvernig lánsumsækjandi skuli haga fjármálum
sínum, á meðan á skuldaskilum stendur, og hvernig sjóðsstjórn fer með mál gagn-
vart skiptaráðanda.

Þriðji kafli frv. er almenns eðlis og þarfnast ekki skýringa.

